
GOICOECHEA JAUNA, ARAMAYOKO IZARRA 

Euskalerri-ko basoetako 
Ainyerus lirain, ariñak, 
euskal-oyuen izkutatzalle 
gure Jainkuak egiñak, 
maite zenduten ereslariya, 
il du eriotz gordiñak; 
bañan negarrez aski da, aski da; 
tira, isildu zopiñak: 
irichi dira zuben kutuna 
goraldutzeko adiñak. 

Zuben kutuna... alase 
omen zan, egiya. 
Zuben kutuna... bañan 
(buru-auskarriya) 
euskaldun-ainyeruson 
maitasun-kabiya 
ez al-dago euskaldun 
orogan jarriya? 
Gezurpetu ote-da 
danon erausiya, 
naiz izan aundimendi 
naiz artzai chikiya, 
euskaldun dan artean 
euskaldun guziya 
euskaldun dan bezela 
dala abeslariya? 
Zeri dagokio ba 
orok daguskuna, 
batentzat berestia 
zuben naitasuna? 
Zelan onelangose 
berezitasuna? 
Noiztik nora Bizente, 
da zuben kutuna? 
. . . . . . . . . 

Ikusten nago: Aiton sar bat zan... 
jantzi churiya soñian... 
Guzion Aitak negarra zegin, 
Jaungoikuaren echian 
¡negargarriya! ainbat belar char 
sortu zirala ikustian. 

Arren sutsuaz otoika ari zan 
Jesus onaren aurrian 
Eleiz gasuak zeraman gaitza 
Berak sendatu zegian.... 
Otoitzetikan jeiki da Pio... 
Zeru goitikan lurrera 
egarin dator jainkotiar bat 
nun edo nun billatzera... 
. . . . . . . . . . 

Erri chikicho bat da, 
gizonez urriya, 
dana dantzari eta 
dana abeslariya: 
betiko oyua eta 
betiko irrintziya 
pozturik dauka beti 
ibar ta mendiya: 
basartian bizi da: 
da Euskalerriya. 
Euskalerrira dator 
aingeru zoliya. 

Aitor'en erri ortan 
erri gordiena 
Aramayo: Bizente 
da ango apalena; 
bañan ereslietan 
danik bikañena 
enda eresi zale 
onechen kemena 
dana bere zañetan 
osorik dubena: 
Orise da Jainkuak 
begiz jo zubena. 

Ikusten nago: Goikoechea 
aingeruaren besuan 
gora dijua... iya gorde da... 
sartu da sartu barruan: 
zorabioaz zoraurikan 
goyan dago, an, zeruan 
oyu goitarrak gogoz eraten 
oyuen iturburuan 
eder guzien itsasua dan 
Jainko beraren albuan... 
Gero goitikan sutua legez 
bera etortzen danian 
bere kemenak jarriko ditu 
Pio Aitaren mendian. 
. . . . . . . . . . . . 

Gero... ¡O! gero zer egin zuben 
Jaungoikuaren echian 
gutarrak eta erbestekuak 
aitortzen dute batian: 
Goikoecheak sortuetako 
eresi kide gabian 
Bildots deunaren eztai-oyuak 
abestutzen diranian 
beko Eleiza jarri leikela 
Zerukoaren aldian. 

Ainchen dirade garden, zerukoi, 
ainchen egoki, iralkiyak 
bere liratik-isuri ditun 
oyuen arrigarriyak, 
aldizka biguñ, eztijariyo, 
aldiz gori, irazekiyak, 
aldiz negarti, aldizka berriz 
itzal ta ikaragarriyak. 

Orra zergatik, ta noiztik nora 
Ainyerusen kutunetan 
zenbatuko dan Goicoechea 
mende guziyen mendetan: 
orra zergatik bere izena 
ele diran guziyetan 
zalantzik gabe ipiñiko dan 
mallarikan goyenetan. 

Aintzak aintzak ba zuri 
gure omenduna: 
zuk ospez jantzi dezu 
enda euskalduna 
zure entzute aundiz gaur 
nonai ezaguna: 
Aintza, bai aintza zuri, 
zuri burestuna, 
Jainko bera dalako 
(Jaun guzialduna) 
Eleizaren pozkarri 
beresi zaituna: 
zuri, bai zuri aintza, 
zuri naitasuna 
Ainyerus menditarren 
Bizente kutuna. 

